
Sobudźěłaćer/ka (m/ž/d) za běrow wjesnjanosty a za šulski sekretariat zakładneje 

šule Chrósćicy 

 

podźělne | njewobmjezowane | wot 01.09.2026 

 

Gmejna Chrósćicy je žiwa komuna ze sylnej zhromadnosću a wuskej zwjazanosću ze 

serbskej rěču a kulturu. Zo by w gmejnskim běrowje a w našej zakładnej šuli wšitko běžało 

kaž na štryčku, pytamy k 01.09.2026 angažowanu wosobu z organizatoriskim talentom, 

sylnej komunikaciskej zamóžnosću a wjeselom při dźěle z ludźimi. 

 

Dźěłowe městno je Zarjadniskemu zwjazkej „Při Klóšterskej wodźe" přirjadowane a zwjaza 

dźěło w běrowje wjesnjanosty z mnohostronskimi nadawkami šulskeho sekretariata. 

 

Waše nadawki – mnohostronske a ludźom blisko 

 

w běrowje wjesnjanosty 

 podpěranje wjesnjanosty při spjelnjenju wšědnych nadawkow 

 powšitkowny běrowowy management a korespondenca 

 přihot, organizacija a wobdźěłanje posedźenjow inkluziwnje protokolowanja 

 wobdźěłanje póšty a telefonoweje centrale 

 planowanje terminow a narěčenski partner za wobydlerki a wobydlerjow 

 zhromadne dźěło z towarstwami, institucijemi a zarjadami 

 

w šulskim sekretariaće zakładneje šule Chrósćicy 

 prěni narěčenski partner za šulerki a šulerjow, staršich a wučerki a wučerjow 

 organizacija a wobstaranje šulskeho sekretariata 

 wobdźěłanje šulerskich naležnosćow a hladanje šulerskich datow 

 podpěranje šulskeho wjednistwa při organizatoriskich a administratiwnych 

nadawkach 

 wustajenje wopismow, statistikow a korespondency 

 wobdźěłanje wozjewjenjow chorosće, přizjewjenjow a šulskich podłožkow 

 zhromadne dźěło z nošerstwom šule, hortom, zarjadami a eksternymi partnerami 

 sobuskutkowanje při rjadowanju hospodarjenja a wobstaranju materiala 

 

To přinjeseće sobu 

 wotzamknjene překupske wukubłanje za běrowowy management abo přirunujomne 

znajmjeńša 3-lětne wukubłanje 

 wěste wobknježenje kompjuterowych programow MS Office a zwólniwosć, so do 

fachowych programow zadźěłać 

 organizatorisku wušiknosć, wosobinski angažement a strukturěrowane wašnje 

dźěłanja 

 wjeselo při dźěle z ludźimi kaž tež přećelne a wěste wustupowanje 

 dobru komunikacisku zamóžnosć, kmanosć dźěłanja w teamje a diskretnosć 

 spušćomnosć, wědomje zamołwitosće a loyalitu 



 zwólniwosć za přewzaće posedźenskich nadawkow na wječorach 

 wočakujemy ertne a pisomne wobknježenje serbskeje rěče 

 

 

Na to móžeće so wjeselić 

✔ njewobmjezowane dźěłowe zrěčenje (25 h/tydźeń) 

✔ móžnosć, žiwjenje w gmejnje a šulski wšědny dźeń aktiwnje podpěrać 

✔ płaćenje mzdy po tarifje za zjawnu słužbu TVöD-VKA (EG 5) 

✔ zawodowe dočasne staranje za starobu a za zjawnu słužbu zwučene socialne přiražki 

✔ wobšěrne zadźěłanje 

✔ móžnosće dalekubłanja 

✔ zawodowy strowotniski management a přidatne wolóženja 

✔ fleksibelne dźěłowe časy a dobra zjednoćomnosć dźěła a swójby 

✔ přijomny dźěłowy wobswět a angažowany team 

 

Na požadanje ćežkozbrašenych a jim runostajene wosoby wotpowědnje SGB IX při jenakich 

kmanosćach, zamóžnosćach a fachowych wukonach prěnjorjadnje dźiwamy. 

Aktualne wuswědčenje wo zadźerženju ma so před wotzamknjenjom zrěčenja předpołožić. 

 

Pokiw na škit datow: 

Ze zapodaćom požadanja daće nam zdobom dowolnosć za elektroniske předźěłanje 

Wašich wosobinskich datow hač k zakónčenju požadanskeho procesa. Cofnjenje 

dowolnosće je kóždy čas móžne. Po zakónčenju požadanskeho a wuzwolenskeho procesa 

so składowane daty zniča. Daty so dale njedawaja. 

 

Waše pisomne abo elektroniske požadanje pósćelće prošu z Wašimi wuprajiwymi a 

dospołnymi požadanskimi podłožkami a z podaćom telefoniskeje docpějomnosće 

hač do 22.07.2026 na  

 

Zarjadniski zwjazk „Při Klóšterskej wodźe" 

k r. knjezej zwjazkowemu předsydźe Stefanej Andersej 

hesło: wupisanje dźěłoweho městna 

Póštowa dróha 8 

01920 Pančicy-Kukow  

e-mejlka: stefan.anders@am-klosterwasser.de  

mailto:stefan.anders@am-klosterwasser.de

